
ШАХС ТАРАҚҚИЁТИДА АЁЛ, ОИЛА ВА МАКТАБНИНГ

ЎЗАРО ҲАМКОРЛИГИ
Бугунги кунда Юртимизда инсон манфаатларини кўзлаб амалга оширилаётган ислоҳотлар ва янгиланишлар, жамият ҳаётини демократлаштириш ҳамда мамлакатни модернизациялаш жараёни жамиятнинг табиатига, моҳиятига мос шахсни вояга етказишни устувор вазифа сифатида белгилаб берар экан, ҳар қандай шахсни эмас, балки ўзининг аниқ ҳаётий мақсадларига эга бўлган ва бу йулда оғишмай ҳаракат қила оладиган шахсларни тарбиялаш жамиятимиз ва унинг асосини ташкил эттувчи оилининг олдида турган энг муҳим масалалардан бири ҳисобланади.

Президентимиз И.А.Каримов  бу жараёнда шахс тарбиясининг асосий ва илк босқичини амалга оширувчи оиланинг ўрни беқиёс эканлигига тўхталиб:“Ҳали суяги қотмаган фарзандларимизни ўз ҳолига ташлаб қўйсак, илми ва маънавияти билан шуғулланмасак, уларнинг келажагига ким кафолат бера олади? Биз жамиятимиз, давлатимиз келажагини кимлар қўлига топширамиз” деб ёзадилар.

Демак, ёшларимизнинг келажакда қандай шахс бўлиб етишишлари аввало, оиладаги муҳитга, унда тарбиянинг қандай амалга оширилаётганлигига, тарбиячи ҳисобланмиш ота онанинг ўз бурчлари ва вазифаларига нечоғлик масъулият билан муносабатта бўлишига чамбарчас боғлиқдир. Бу жараёнда шахс тарбиясининг бевосита таркибий қисми бўлган ёшларда аниқ ҳаётий мақсадларнинг шаклланишига алоҳида эътибор қаратиш лозим. 
Диёримизнинг мустақиллиги биринчи навбатда хотин-қизларга ва улар тарбия бераётган фарзандларга улкан имконият уфқларини очиб берди. Бугун юртимизда истиқлол шарофати билан  аёллар юксак даражада эъзозланаётгани, фарзандларимизнинг баркамол инсонлар бўлиб вояга етишига катта этибор берилаётганига барчамиз гувоҳмиз. Бизнинг юртимизда азал-азалдан аёлнинг жамиятда ўзига хос ўрни, фақат аёл кишигина бажаришга қодир бўлган вазифалари мавжуд. 
Чунки ҳар бир хонадоннинг ички тартиб-қоидалари, фарзандларнинг ўзаро муносабатлари, отанинг ҳурматини ўз ўрнига қўйиш каби вазифалар аёл томонидан амалга оширилган. Ҳозирги кунда мана шундай вазифаларни уддалаш билан бир қаторда жамият тарққиёти, юрт равнақи учун меҳнат қилаётган инсонлар орасида хотин-қизларнинг ўрни каттадир.

Аёл – оила — жамият. Бу тушунчалар ўзаро ҳам мантиқан, ҳам моҳиятан ўзаро боғлиқдир. Аёл маънавияти, баркамол шахс тарбияси, мустаҳкам оила, барқарор жамият мустақил юртимизда осуда ҳаётимиз ва фаровон турмушимизнинг асосини ташкил қилади. Шунинг учун ҳам, юртимизда оилаларни мустаҳкамлаш, ёшларнинг маънавий дунё қарашини юксалтириш борасида кенг кўламли ишлар олиб борилмоқда. 
 Буюк аждодларимиз томонидан аёлнинг оилада, жамиятда тутган ўрни унинг ҳар жабҳадаги бунёдкорлик фаолияти улуғланиб келинган. Аммо мустақиллигимиз шарофати билан мамлакатимизнинг фаровонлигида аёлнинг роли беқиёс ошди. Бу эса ўз навбатида хотин-қизларнинг жамиятдаги мавқеини мустаҳкамлашга, уларнинг нафақат оилада, ҳаётимизнинг барча соҳаларида фаол иштирокини таъминлашга қаратилган саъй-ҳаракатлар натижасидир. Ҳозирги кунда республикамиз аҳолисининг тенг ярмини ташкил этган аёлларимиз меҳнатда, маданий ва маънавий ҳаётда, жамоат ишларида иштирок этмоқдалар. 

Шарқда аёл азал-азалдан муқаддас зот сифатида эъзозланиб келинади. Аёл гулдан нозик, тошдан қаттиқ деган гапда жуда теран маъно мужассамдир. Чунки ҳамма даврларда ҳам бўлганидек, айниқса бугунги кунда ҳар бир аёл орзуларининг чек-чегараси йўқ. Бу эса энг аввало, фарзандларининг бахту камоли, келажаги билан боғлиқ эзгу ниятларга бориб тақалади. У ўғил, қизи учун ҳаётнинг ҳар қандай машаққат ва синовларига дош беради. Она доимо ёруғ кунлар умиди билан яшайди.
Оила – нафақат бир юртнинг, балки умуминсониятнинг катта сиёсати. Таъбир  жоиз  бўлса,  бу  –  давлат  сиёсати  даражасидаги  масала.  Нега деганда, башариятнинг тириклиги, узлуксизлиги – оиладан! Бордию,  оила  тузук  бўлмаса,  тарбияга  ҳам  эътибор  берилмаса,  қанча буюк  бўлса  ҳам,  бундай  миллат  дунёда  узоқ  яшай  олмайди.  Буни донишмандлар  қуйидагича  таъкидлади:  «Миллатлар  шарафини  юқори мартабага  кўтарадиган  нарса  миллионлар  ила  саналадиган  аскарлару, дунёда  энг  буюк  ва  зўр  бўлган  кемалар  эмас,  балки  энг  оз  эътибор берадиганимиз,  ё  бўлмаса,  ҳеч  бир  замон  эътибор  бермасдан қоладиганимиз – оиладир. Оила низомсиз бўлса, унинг ёмон оқибати бутун миллатга  таъсир  этади  ва  шу  сабабдан  фазилат  ерига  разолат,  тараққиёт ўрнини  тубанлик  негиз  қуради...  Агар  бир  миллатга  бундай  ҳол  рўбарў келса, у миллат китобининг сўнгги варағи осилади...» 

              Ҳақиқатан  ҳар  бир  инсон  даставвал  оилада  ўрин  тополмаса, жамиятда  ўрин  топиши  қийин,  оилада  қадр  тополмаса,  жамиятда қадрланиши  даргумон;  оилада  меҳрибонлик  кўрмаса,  оилада  меҳрсиз улғайса, жамиятда ҳам бегоналардай яшайди. 

  Қайга  бормайлик  оилага  келамиз,  ким  бўлмайлик  оила  аъзосимиз. Оила  маънавияти  қанчалик  бой,  теран  ва  чуқур  бўлса,  жамият  ҳам  шу қадар  бой  бўлади.  Бинобарин,  оила  маънавияти  –  миллийликнинг  барча аломатларини ифодаловчи кўзгудир.

Мамлакатимизда ёш авлодга бўлган эътибор, уларни билимли ва зукко қилиб тарбиялаш ҳамда турли йўналишларида ижод қилаётган ёш ижодкорларни қўллаб-қувватлаш ҳамда уларни рағбатлантириш борасида қатор ижодий ишлар амалга оширилмоқда. Республикамиз ёшлари орасида турли таълим грантлари эълон қилиниши, таълим олиш учун ёшларга берилаётган имкониятлар келажакда ёшларнинг салоҳиятини юксак поғоналарга кўтаришдан дарак беради. Бизга маълумки,  Ўзбекистон Республикаси Президентининг 1999 йил 10 июнда “Зулфия ” номидаги  Давлат мукофотини таъсис этиш бўйича фармони эълон қилинди. Ушбу фармон мамлакатимиз ёшлари орасида иқтидорли ва истеъдодли қизларни ҳаётида муҳим ҳодиса сифатида қабул қилинди. Бу эса ватанимиз раҳбарияти томонидан ёшларга ва уларнинг келажагига кўрсатилган катта эътибор ва ғамхурликдир. 
Бизнинг юртимизда азал-азалдан аёлнинг жамиятда ўзига хос ўрни, фақат аёл кишигина бажаришга қодир бўлган вазифалари мавжуд. Чунки ҳар бир хонадоннинг ички тартиб-қоидалари, фарзандларнинг ўзаро муносабатлари, отанинг ҳурматини ўз ўрнига қўйиш каби вазифалар аёл томонидан амалга оширилган. Ҳозирги кунда мана шундай вазифаларни уддалаш билан бир қаторда жамият тарққиёти, юрт равнақи учун меҳнат қилаётган инсонлар орасида хотин-қизларнинг ўрни каттадир.

  Жамиятимизнинг ижтимоий ва маънавий муҳитини соғломлаштириш, баркамол авлодни буюк аждодларимизга муносиб қилиб тарбиялаш, миллий қадриятларимизни эъзозлаш, ёш авлодни зарарли оқимлардан ҳимоя этишдек муҳим, келажак авлод тарбияси билан боғлиқ бўлган масалаларни бажаришда аёлларга суяниш, уларнинг фикрларига таяниш муҳимдир. Чунки аёл оила муҳитида, бола тарбиясида қанчалик муҳим бўлса, жамиятдаги маънавий муҳитнинг софлигига ҳам боғлиқ бўлган асосий масаладир.

             Инсоният тарихида унитилмас бурилиш палласи бўлган илм-фан, техника ва технология тараққий этган XXI асрда яшамоқдамиз. Бу даврда ёшлар тарбиясига, уларнинг билим савиясининг ривожланишига алоҳида эътибор қаратилмоқда. Ёшларга инъом этилган иқтидорларни руёбга чиқишига шарт-шароит яратиш муҳим аҳамият касб этади. Айниқса, китобга меҳр-муҳаббат уйғотиш, оила кутубхонаси ва ўқув хонаси ташкил этиш, мактаб, лицей, коллеж, олий ўқув юрти билан яқиндан алоқа ўрнатиш, компютер техникаси билан таъминлаш, психолог ва бошқа мутахассислар билан бирга ёшларни бирор бир фанга қизиқиши ва иқтидорини аниқлаш келгусида илм-фан ривожига муносиб ҳисса қўшадиган, изланувчан ёшларниинг етишиб чиқишига хизмат қилади. Чунки, илму маърифат тараққиётига ҳисса қўшиб келаётган ёшлар ҳар томонлама ўз ўрнига эга бўлиши зарурдир.  Юртимизда ҳуқуқий демократик давлат ҳамда фуқоролик жамиятни барпо этиш жараёни кечмоқда. Жамиятимизни маънавий-марифий жиҳатдан такомиллаштириш орқали халқимиз фаровонлигини таъминлаш, оила ва келажак авлоднинг ҳар томонлама баркамол, доно, илғор фикрли ва заковатли бўлишига интилмоқдамиз. Ушбу мақсадларга эришиш учун эса, аввало, оиланинг турмуш тарзи соғлом бўлиши, ўқув даргоҳларида тарбия, таълим масалаларини яхши йўлга қўйилишига эришиш зарур.

Ёшларни ҳар томонлама маънавий етук баркамол шахс сифатида тарбиялаш мураккаб ва муҳим вазифалардан бўлиб, оила, таълим муассасалари, маҳалла ва жамоатчилик бу юксак мақсадни амалга оширишда бевосита бирдек масъулдирлар. Бaркaмoл шaхсни тaрбиялaшдa, бoлaни дунёгa кeлгaнидaн бoшлaб тo вояга eтгунигa қaдaр бўлгaн дaврдaги психoлoгик хусусиятлaрини билиш, туғма лаёқатларини аниқлаш, шунингдек қулай муҳит яратиш, таълим тизимида фаол иштирокини таъминлашда тaрбиячилaр, пeдaгoглaр вa психoлoглaр, oтa-oнaлaрмасъуллигини оширишмуҳим aҳaмиятгa эгa. Чунки оилавий тарбия болани таълим тизимига, яъни мактабгача тарбия муассасаси фаолиятига тайёрлайди, мактаб ҳаёти эса болаларга янги бир дунёни очиб беради. Айнан мактаб даврида боланинг асосий фаолияти ўзгаради. 
Ҳар бир жамият аъзоси оила бағрида вояга етади, ижтимоий муносабатларни ўзлаштиради ва инсоний фазилатларни намоён этади. Ёшларни ҳаётга, онгли меҳнат фаолиятига тайёрлашда  оила ва педагогик фаолиятнинг тарбиявий жараённи тўғри ташкил этиши зарурий вазафадир. Шу мақсадда мамлакатимизда миллий мустақиллик йилларида маънавият соҳасида амалга оширилаётган ислоҳатлар, аввало, оила қадриятларини энг илғор анъаналарини тиклашга қаратилгандир.
 Оила ва маҳалла бошқа тарбиявий муассасалардан фарқли равишда одамнинг бутун ҳаёти давомида унинг барча томонларига, қирраларига таъсир кўрсатишга қодирдир ва одатда таъсир кўрсатади. Оила ва маҳалланинг юксак тарбиявий имконияти болалар ва ота-оналарнинг ўзига хос хусусиятлари: қон-қариндошлиги, қўни-қўшнилиги, муҳаббати, яқинлиги, ишончи, бурч хисси, обрўлиги ва ҳоказолар билан таъминланади. Оила ва жамоатчилик ҳамкорлигидаги тарбиянинг қимматлилиги ва аҳамияти яна шундаки, кичик болалик пайтида оилада эгаллаган нарсалар бир умр сақланиб қолади. Оила тарбияси орқали бола онгида умуминсоний ва миллий қадриятлар, яшашдан мақсад ҳақида дастлабки тасаввурлар ҳосил бўлади. 
Оилада шахснинг ижтимоий-қимматли фазилатлари ўса бошлайди. Ўзбекистон шароитида оилавий тарбия мазмуни ташкил этилишига оид педагогик омиллар мавжудки, буларни ҳисобга олишга мажбурдирмиз. Бола мактабга қадам қўйганда яхши ва ёмон нарсалар ҳақида ўз тасаввурига эга бўлади. Ўқитувчи болада қандай ахлоқий тушунчалар мавжудлигини ва ахлоқий фазилатлар қандай шароитда шаклланганлигини ҳам билмоғи керак. Шунинг учун ҳам муаллим ўқувчиларнинг ота-оналари билан алоқа боғлаб, болани тарбиялашда улар билан ҳамкорликни йўлга қўйиши даркор.                        Тарбиянинг самарадорлиги кўпинча оила ва мактабнинг болага нисбатан бир хил талаб қўя билишига боғлиқ. 
Шунинг учун ҳам педагогик ахлоқда ўқитувчи билан ота-оналарнинг ўзаро муносабатлари, муомаласига катта эътибор берилади, муаллим оила билан алоқа ва ҳамкорлик қилмасдан туриб, болани ахлоқий тарбиялаш вазифасини бажара олмайди. Чунки мактаб оилада шаклланган ахлоқий фазилатларни мустаҳкамлаши ёки иллатларни йўқотиши лозим бўлади. Мактабда болага чуқур билим, таълим-тарбия мафкуравий ғоя, ўзбекона миллий қадриятлар, халол меҳнат, бирор бир касб-ҳунарни эгаллашлари учун мустаҳкам пойдевор яратишдек масъул вазифани замонавий талаб даражасида амалга ошириш лозим.Болаларни баркамол инсон қилиб етиштиришда мактабни оила билан боғламасдан, муваффақиятга эришиб бўлмайди. Шунинг учун мактаб ота-оналар ўртасида таълим-тарбияга оид ишларни кенгайтириши лозим. Ота-оналарнинг ўқитувчилар билан бўлган учрашувида айтган фикрлари айниқса, ота-оналар учун қимматлидир, чунки улар ўз фарзанлари тўғрисида кўпроқ нарсаларни билиб оладилар. Шундай экан, бола тарбиясининг туб моҳиятини унутган ҳар бир ота-она оила билан мактаб ўртасидаги ҳамкорликни мустаҳкамлашга интиладилар. 
Бола мактабга кириб, то уни тамомлаб чиққунга қадар ота-она мактаб билан яқин алоқа ўрнатиши, фарзандининг ўзлаштириши, хулқ-атворидан ҳамиша хабардор бўлиши тарбия масалалари бўйича ўқитувчи, синф раҳбари билан маслаҳатлашиб, уни дарсдан сўнг болани нима билан машғуллигидан хабардор қилиши лозим. У ўз навбатида ўқитувчи ҳам боланинг ўқиши, одоби, хулқи, мактабда ўзини тути билиши ҳақидаги маълумотларни ота-онага етказиши, зарурият туғилганда ҳосил бўлган муаммоларни биргаликда ҳал этиши зарур. Шундагина ўқувчи олдига бир ҳил талаб қилишига эришилади. Боласи мактабга борган ота-она шу жамоанииг аъзосига айланади. Шу сабабли ота-оналар мактабнинг ижтимоий ҳаётида фаол қатнашишлари шарт. Мактабгача тарбия ёшидаги болаларни жисмоний жиҳатдан мактаб таълимига тайёрлаш энг муҳим вазифалардан биридир. Шу аснода таълим тизимида педагогик жараённи аниқ мақсадли ва комплекс ташкил этиш, олиб бориш таълим-тарбия тизимида муваффақият гарови ҳисобланади. Муаллим ҳаётга эндигина кириб келаётган, баркамол шахс сифатида шаклланаётган ёшларга таълим-тарбия бериб, уларни умуминсоний ва миллий ахлоқ мезонларини ўзлаштиришини таъминлайди. Шу боисдан ҳам ўқитувчи бола учун бир умр идел, ибрат ва намуна бўлиб қолиши кеарк.
 Афсуски, ҳамма ўқитувчилар ҳақида ҳам шундай деб бўлмайди. Касбий салоҳияти етарли эмас, ахлоқий фазилатларида нуқсонли, ўзининг дағал муомаласи билан ёшларнинг кўнглини ўқишдан совитиб, дилини ўринсиз ранжитадиганлар ҳам учраб туради. Бундайлар ёшлар тарбиясига, уларнинг ахлоқига салбий таъсир этадилар. 
Педагог олимлар тадқиқотларида исботланганидек, оилавий тарбияга доир ишлар қуйидаги шароитларда бажарилса, тарбия самарадорлиги янада ошади: 
1. Мактаб ўзининг барча таъсирлари мажмуини оилавий тарбия жараёнига изчил йўналтирса; 
2. Ўқитувчилар жамоаси оила билан ўзаро ҳамкорлиги даврида ўзларининг этик-педагогик тарбиявий талабларини тўғри ташкил этса; 
3. Таълим масканларидаги тарбиявий жараёнга ташкилотчи ота-оналар уюштирилса;
4. Ўқитувчилар томонидан оилавий тарбияга раҳбарлик болалар мактабга келмасдан олдин бошланса ва бу иш уларнинг барча ўқув йилларида давом эттирилса.Ўқитувчи ҳам ўқувчисининг оиласи билан мустаҳкам ҳамкорликни йўлга қўймоғи лозим. Бу каби ишлар оила тарбиясига ҳам салмоқли ҳисса қўшади.. Демак, мактаб, оила ва жамоатчилик ҳамкорлиги болалар тарбиясида асосий ҳал қилувчи бўғин бўлиб, бунда ўқитувчи-тарбиячи (ота-она)ларнинг бир мақсадга йўналтирилган тарбиявий ишлари муаммони ижобий ҳал этувчи омил ҳисобланади. Юксак тараққиёт ва интеллектуал ривожланиш даврида мамалакатимизда комил фарзанд тарбиялаш учун оила, мактаб ва жамоатчилик, (маҳалла)нинг ҳамкорлиги миллий фаровонлик асосидир.

